






Сұлтанмахмұт Торайғыров 
1893 жылы 28 қазан айынында Көкшетау 

облысының Қызылту ауданында туған. Оның əкесі 
Шоқпыт (Əбубəкір) атанған кедей момын шаруа 

адамы болған. Шоқпытта екі баласы болған: 
Байқоңыр. Сұлтанмахмұт.

Сұлтанмахмұт екі жасында шешесі өліп, жетімдікті 
көріп өседі. Əкесі əйелі өлген соң балаларын алып, 
өзінің туған жері Павлодар облысының Баянауыл 

ауданына көшеді. Ақынның балалық шағы 
Баянауылда өтеді. Алғашқыда ол Əлі, Тортай, 

Мұқан деген ауыл молдаларынан оқиды.

















Шығамын тірі болсам адам болып 
Шығамын тірі болсам адам болып,

Жүрмеймін бұл дүниеде жаман болып,
Жатқаным көрде тыныш жақсы емес пе,

Жүргенше өмір сүріп надан болып.

Мен балаң, жарық күннен сəуле қуған,
Алуға, күнді барып, белді буған.

Жұлдыз болып көмеймін елдің бетін.
Болмасам толған айдай балқып туған.

Бұл сөзім асып айтқан асылық емес,
Ойында оты барлар асылық демес.
Тебем деп, тірі болсам надандықты,

Серт етіп, өз-өзіме еткем егес.








